
May mestisong kamukhâ ni Castro ng Cubang malimit sa umaga 
sa kapiháng Istarbaks.  Akala kong matagál nang siyá'y Métis ng 
Canada.  Ang tanóng ko sa kanyá ngayóng umaga'y "May lahì ka 
bang Ameríndiyo?"  Sabi niyá'y Ruso siyáng pinanganák sa 
Estados Unidos.  Ang tatay niyá'y galing sa Samara Oblast ng 
Rusya.  Ang nanay niyá'y galing sa Unggarya.  May mga sakahán 
daw ang pamilya niyá sa Manitoba at Minnesota.  Ibá-ibáng wikà 
ang ginagamit ng mga kamag-anak niyá, at malimit niláng 
hinahalò.  Medyo singkít siyá, at may balbás.


